[image: ][image: A picture containing sketch, black, design, black and white

Description automatically generated]Gouvènman Florid onivo Eta ak onivo Lokal: SS.7.CG.3.12
Konpare Konstitisyon yo
LEKTI #2
Non: ________________________

Dat: _________________________


SS.7.CG.3.12 Eksplikasyon pou Kritè Referans 2: Elèv yo pral rekonèt plan debaz Konstitisyon Etazini an ak Konstitisyon Florid la (pa egzanp toude gen preyanbil, atik ak amandman yo).






Apre yo te fin ratifye Konstitisyon Etazini an (eta yo te apwouve l), eta yo te ekri oswa modifye pwòp konstitisyon pa yo. Atik IV, Seksyon 4 nan Konstitisyon Etazini an deklare: "Etazini pral garanti pou chak Eta ki nan Linyon an gen yon Fòm Gouvènman Repibliken."
Piske Konstitisyon Etazini an te sèvi kòm yon liy direktris, anpil nan konstitisyon eta yo sanble anpil ak Konstitisyon Etazini an, tankou Konstitisyon Florid la. Konstitisyon Etazini an ak nan Konstitisyon Florid la, yo toude genyen yon preyanbil (yon entwodiksyon ki deklare objektif ak fonksyon gouvènman an), atik yo (seksyon ki dekri pouvwa ak fonksyon gouvènman an), ak amandman yo (chanjman yo te fè nan konstitisyon an). Byenke plan debaz
Konstitisyon Etazini an se menm ak Konstitisyon Florid la, kontni ki nan de dokiman yo gen kokennchen diferans.
Anba a gen yon konparezon byen kout sou resanblans ak diferans prensipal ki genyen ant de dokiman yo:

	Konstitisyon Etazini an
	Konstitisyon Florid la

	· Kòmanse ak "Noumenm Pèp la" – montre ke gouvènman federal la jwenn pouvwa li nan men sitwayen yo
· Pi kout pase Konstitisyon Florid la
· Sèt atik
· 1 (gran) paj
· Genyen yon Deklarasyon Dwa yo (lis ki site dwa pèp la yo)
· 27 amandman
· Yo te ekri l kòm yon "dokiman vivan" yo ka entèprete ak chanje avèk letan
· Gen yon "Kloz Sipremasi" ki deklare Konstitisyon an se lwa siprèm teritwa a
	· Kòmanse ak "Noumenm Pèp la" – montre ke gouvènman eta a jwenn pouvwa li nan men sitwayen yo
· Pi long pase Konstitisyon Etazini an
· 12 atik
· 80 paj
· Genyen Deklarasyon Dwa Florid yo (yon lis dwa pèp la genyen epi anpil nan dwa sa yo se menm ak sila yo ki nan Deklarasyon Dwa Etazini an)
· Yo te ekri l kòm yon "dokiman vivan" yo ka entèprete ak chanje avèk letan. Plizyè nan amandman yo ajoute nan Konstitisyon Florid la presi anpil.
· Trete kesyon ki konsène edikasyon piblik, veyikil amotè, ak eleksyon yo
· Trete pwoblèm kotidyen yo ki afekte rezidan eta yo





Deklarasyon Dwa yo - dis premye amandman yo ajoute nan Konstitisyon Etazini an
Deklarasyon Dwa Florid yo - pati nan Konstitisyon Florid la ki site dwa fondamantal yo ki garanti pou tout sitwayen yo k ap viv nan eta a
Kloz Sipremasi - kloz ki deklare Konstitisyon Etazini an se lwa siprèm peyi a, epi lwa nasyonal yo siprèm sou lwa eta yo, yo jwenn li nan Atik VI (6) la

